
УДК.343.1(574)

ҚЫЛМЫСТЫҚ ПРОЦЕСТЕГІ МЕДИАЦИЯ ЖАНЖАЛДАРДЫ  
РЕТТЕУДІҢ ЕРЕКШЕ ТЕТІГІ РЕТІНДЕ

Марианна Ивановна Дячук1 
Заң ғылымдарының кандидаты, С. Аманжолов атындағы  
Шығыс Қазақстан университеті «Құқықтану» кафедрасының  
қауымдастырылған профессоры, Қазақстан Республикасы  
Өскемен қаласы, e-mail: marianna_turani@mail.ru

Айнұр Серікханқызы Рамазанова
Заң ғылымдарының кандидаты, С. Аманжолов атындағы  
Шығыс Қазақстан университеті «Құқықтану» кафедрасының  
қауымдастырылған профессоры, Қазақстан Республикасы  
Өскемен қаласы, e-mail: aynura_9999@mail.ru

Аннотация. Қазіргі Қазақстанда азаматтық және қылмыстық істер бойынша сот 
талқылауы конституциялық құқықтар мен бостандықтарды қорғаудың негізгі тәсілі бо-
лып табылады. Қақтығысушы тараптар өзара тиімді негізде туындайтын қарама-қай-
шылықтарды өздері пайдаланатын рәсім мен оның нәтіжесін бақылауды жүзеге асыру 
кезінде дербес реттеуге көбірек қызығушылық танытуда. 

Бүгінгі таңда татуластыру рәсімдерінің проблемаларына көп көңіл бөлінуде. Бірнеше 
жыл бойы құқықтық дауларды соттан тыс шешудің маңыздылығы Қазақстанның жоға-
ры мемлекеттік билік органдарының басшыларының сөйлеген сөздерінде атап өтіледі. 
Сондай-ақ мемлекеттердің құқықтық жүйелеріне делдалдың (медиатордың) көмегімен 
татуласу рәсімдерін еңгізудің белгілі бір оң тәжірибесі бар. Көптеген дамыған елдер-
де медиация дауларды сот талқылауымен өзара байланыста реттеудің ерекше нысаны 
ретінде қолданылады. Алайда, қазақстандық заң тәжірибесінде жанжалдарды реттеу-
дің озық тәсілдерін енгізу аз зерттелген.

Қазіргі уақытта медиация дау-жанжалды шешуде кеңінен қолданылуда. Азаматтық, 
қылмыстық істер мен материалдар бойынша тараптардың арасындағы дауды медиа-
тивтік рәсімдер жүргізу арқылы шешу де жиі қолданылуда. Медиацияның негізгі мақсат-
тарының бірі қоғамдағы қақтығыстарды азайту, авторлардың пікірінше, бұған тату-
ластыру рәсімдері арқылы қолжеткізуге болады. Медиация рәсімі негізінен қылмыстық 
процестің бәсекелестік және тараптардың теңдігі принципінен байқалады. Күдікті, ай-
ыпталушы, сотталушы өзінің кінәлі еместігін немесе кінәлі екендігін еркін айта алады, 
жәбірленушімен татуласа алады, процестік келісім жасасып, медиация тәртібімен та-
туласа алады. 

Түйін сөздер: медиация, татуласу процедуралары, қылмыстық процесс, азаматтық 
процесс, келісім шарттары, жанжал, медиаторларды ұйымдастыру.

МЕДИАЦИЯ В УГОЛОВНОМ ПРОЦЕССЕ КАК ОСОБЫЙ  
МЕХАНИЗМ УРЕГУЛИРОВАНИЯ КОНФЛИКТОВ

Дячук Марианна Ивановна
Кандидат юридических наук, ассоциированный профессор кафедры  
«Юриспруденция» Восточно-Казахстанского университета им. С. Аманжолова,  
г. Усть-Каменогорск, Республика Казахстан; e-mail: marianna_turani@mail.ru

Рамазанова Айнур Серикхановна
Кандидат юридических наук, ассоциированный профессор кафедры  
«Юриспруденция» Восточно-Казахстанского университета им. С. Аманжолова,  
г. Усть-Каменогорск, Республика Казахстан; e-mail: aynura_9999@mail.ru

Аннотация. В современном Казахстане судебное разбирательство по гражданским, 
так и уголовным делам является основным способом защиты конституционных прав и 
свобод. Конфликтующие стороны все больше заинтересованы в самостоятельном урегу-
лировании возникающих противоречий на взаимовыгодной основе при осуществлении ими 
контроля над используемой процедурой и ее результатом. 

Сегодня проблемам примирительных процедур уделяется значительное внимание. Важ-
ность внесудебного разрешения правовых споров на протяжении нескольких лет подчерки-
вается в выступлениях руководителей высших органов государственной власти Казахстана. 
Также имеет место определенный, положительный опыт внедрения процедур примирения 
при помощи посредника (медиатора) в правовые системы государств. Во многих развитых 
странах медиация существует и применяется как особая форма урегулирования споров во 
взаимосвязи с судебным разбирательством. Однако в казахстанской юридической практике 
внедрение передовых способов урегулирования конфликтов остается малоизученной. 

В настоящее время медиация становится все более широко известным и распростра-
ненным методом посредничества в конфликтах. Как по гражданским, так и по уголовным 
делам и материалам разрешение конфликта между сторонами путем проведения медиа-
тивных процедур, все больше находит свое применение. Одна из основных целей медиации - 
снижение конфликтности в обществе, по мнению авторов, может быть достигнута через 
проведение примирительных процедур. Процедура медиации нашла свое отражение в основ-
ном принципе уголовного процесса – состязательности и равноправия сторон. Подозревае-
мый, обвиняемый, подсудимый могут свободно отрицать свою виновность или признавать 
себя виновными, примириться с потерпевшим, заключить процессуальное соглашение, сог- 
лашение о достижении примирения в порядке медиации.

Ключевые слова: медиация, примирительные процедуры, уголовный процесс, граждан-
ский процесс, условия соглашения, конфликт, организация медиаторов. 

MEDIATION IN CRIMINAL PROCEEDINGS AS A SPECIAL  
MECHANISM FOR CONFLICT RESOLUTION

Marianna Ivanovna Diachuk
Candidate of Legal Sciences, Associate professor of the Department  
of Jurisprudence Amanzholov East Kazakhstan University, Ust-Kamenogorsk, 
Kazakhstan; e-mail: marianna_turani@mail.ru

Ramazanova Ainur Serikhanovna
Candidate of Legal Sciences, Associate professor of the Department  
of Jurisprudence Amanzholov East Kazakhstan University, Ust-Kamenogorsk, 
Kazakhstan; e-mail: aynura_9999@mail.ru

Abstract. In modern Kazakhstan judicial proceedings of civil and criminal cases is the primary 
mode of protecting constitutional rights and freedom. These days conflicting parties are becoming 
increasingly interested in settling disputes on a mutually advantageous basis on their own, while 
exercising control over the procedure and its result. 

Today, considerable attention has been paid to the problems of conciliation. The importance of the 
out-of-court settlement of legal disputes has been emphasized for several years by the leaders of the 
highest organs of State power in Kazakhstan. Also, there is some positive experience in introducing 
conciliation procedures through a mediator in the legal system of countries. In many developed 
countries, mediation exists and is used as a specific form of dispute settlement in conjunction with 
judicial proceedings. However, introducing the best practices of conflict settlement remains little 
studied in Kazakh jurisprudence.

Currently, mediation is becoming an increasing well-know and widespread method of mediation 
in conflicts. In both civil and criminal cases and material, the resolution of the conflict between 
the parties through mediation procedures is increasingly finding its application. One of the main 
goals of mediation is to reduce conflict in society, be achieved through consolation procedures. The 
mediation procedure is reflected in the basic principle of the criminal process – the adversarial 
nature and equality of the parties. The suspect, the accused, the defendant can freely deny their quilt 

or plead guilty, reconcile with the victim, conclude a procedural agreement, an agreement to achieve 
reconciliation through mediation…

Keywords: mediation, conciliation procedure, criminal process, civil process, terms of the 
agreement, conflict, organization of mediators. 

DOI: 10.52026/27885291_2023_75_4_216

2   Об утверждении Концепции правовой политики Республики Казахстан до 2030 года: Указ Президента Республики 
Казахстан от 15 октября 2021 года № 674 // URL https://adilet.zan.kz/rus/docs/U2100000674, 20.01.2022 года (дата обра-
щения 15.08.2023)
3  Уголовный кодекс Республики Казахстан: Кодекс Республики Казахстан от 3 июля 2014 года 
№ 226-V ЗРК // URL: https://adilet.zan.kz/rus/docs/K1400000226 (дата обращения 20.08.2023 года)

Кіріспе
Өз құқықтарын басқа адамдар бұзды 

деп есептейтін Қазақстан азаматтарының 
көпшілігі, әдетте, қорғау үшін құқық қорғау 
органдары мен соттарға жүгінеді. Алай-
да, соңғы жылдары жанжалды басқа жол-
мен шешу үрдісі байқалуда: олар озбырлық 
жасайды, борышкерлерді қорқыту үшін 
үшінші тұлғаларды тартады, физикалық 
және психикалық күш қолданады және т.б. 
Өзінің нақты немесе болжамды құқықта-
рын қорғаудың мұндай әдістері көбінесе заң 
бұзушылықтармен шектеседі және нәтиже-
сінде олар заңда белгіленген жауапкершілік-
ке әкеп соғады.

Медиация – дауды (жанжалды) құқық 
қорғау органдарына немесе сотқа жүгінбей 
шешудің балама әдістеріне жататын дау-
ларды заңнамалық реттеу әдісі. Қазақстан 
Республикасындағы медиация саласындағы 
негізгі нормативтік құқықтық акт ол Қа-
зақстан Республикасында медиацияны ұй-
ымдастыру саласындағы қоғамдық қатынас- 
тарды реттейтін «Медиация туралы» 2011 
жылғы 28 қаңтардағы № 401-IV ҚР Заңы бо-
лып табылады, сондай-ақ оның қағидатта-
ры мен тәртібін айқындайды, медиатордың 
құқықтық мәртебесін белгілейді.

Қазақстан Республикасы Президентінің 
2021 жылғы 15 қазандағы № 674 Жарлығымен 
бекітілген Қазақстан Республикасының 2030 
жылға арналған Құқықтық саясатының 
тұжырымдамасына сәйкес,2 іс жүргізу заңна-
масына өзгерістер мен толықтырулар енгізу 
туралы және қалпына келтіретін сот төрелі-
гі элементтерінің құқық қолдану тәжірибесі 
– медиация, құқық бұзушылықтарды соттан 
тыс реттеу өзекті болып қала береді. Бұл қа-
жеттілік ең алдымен еліміздің қылмыстық 
саясатын ізгілендірумен, сондай-ақ бітімгер-
шілік рәсімдерін оңтайландыру қажеттілігі-
нен туындап отыр.

Қазіргі уақытта медиация жанжалдардағы 

делдалдықтың барған сайын танымал және 
кең таралған әдісіне айналуда. Азаматтық 
та, қылмыстық істерде де, материалдарда 
да тараптар арасындағы жанжалды медиа- 
ция тәртібімен шешу жиі қолданылуда.

Медиацияның негізгі мақсаттарының 
бірі – қоғамдағы жанжалдарды азайту, ав-
торлардың пікірінше, татуластыру рәсімдері 
арқылы қол жеткізуге болады.

Материалдар мен тәсілдер
Ғылыми мақаланың әдістемелік негізін 

жалпы ғылыми (диалектикалық, сипат-
тау, салыстыру, талдау және синтез, жал-
пылау, жіктеу) және жеке ғылыми (тари-
хи-құқықтық, салыстырмалы-құқықтық, 
формальды-құқықтық, құқықтық модель-
деу әдісі, құжаттық талдау) әдістері құрай-
ды. Сонымен қатар, мақалада эмпирикалық 
талдау, ғылыми танымның сандық, сапалық 
және арнайы әдістері қолданылды, оның 
көмегімен қылмыстық процестегі медиа-
ция ерекшеліктерін анықтау үшін, қылмы-
стық істер бойынша медиация келісімін 
жасау механизміне талдау жасалды. Жоға-
рыда аталған ғылыми зерттеу әдістерінің 
негізінде қылмыстық процестегі медиация 
саласындағы қолданыстағы заңнаманы одан 
әрі жетілдіру бойынша ұсыныстар мен ұсы-
нымдарды енгізе отырып, қорытындылар 
беріледі.

Негізгі ережелер
Медиация рәсімі Қазақстанның көптеген 

заңнамалық актілерінде, соның ішінде қыл-
мыстық заңнамада көрсетілген. Сонымен, 
Қазақстан Республикасының Қылмыстық 
кодексінде3 татуласуға байланысты қылмыс- 
тық жауаптылықтан босатуды көздейтін 
68-бабы бар.  Иә, шынында да қылмыстық 
заңда татуласуға байланысты татуласу және 
қылмыстық жауаптылықтан босату қарасты-
рылған. Бірақ бұл жерде, әрине, сұрақ туын-

дайды - бұл жерде медиацияның қажеттілігі 
бар ма?

Жауап қарапайым, заң шығарушы заңдар-
да негіздер мен субъектілерге кеңірек 
түсінік берді, немесе басқаша айтқанда, қа-
шан, кім және қандай негізде қылмыстық 
жауаптылықтан босатуға сене алады деген 
сұраққа. Сонымен қатар, осыған байланы-
сты Қазақстан Республикасының Жоғарғы 
Соты Қазақстан Республикасы Қылмыстық 
кодексінің 68-бабын қолдану бойынша сот 
тәжірибесіне нормативтік түсіндірме берді4.

Яғни, бұл қылмыстық процесте медиация 
рәсіміне кімдер тартылуы мүмкін екенін 
нақтылайды. Бұлар жәбірленушімен, арыз 
берушімен татуласқан жағдайда ғана, оның 
ішінде медиация тәртібімен татуласқан және 
келтірілген зиянды өтеген жағдайда ғана 
өлімге әкеп соғумен байланысты емес қыл-
мыстық құқық бұзушылықты немесе шағын 
немесе орташа ауырлықтағы қылмысты жа-
саған адамдар. Заң шығарушы ауыр қыл-
мыстар үшін қылмыстық жауаптылықтан 
босатуды да қарастырады, бірақ тек белгілі 
бір санаттағы тұлғаларға қатысты. Бұл кәме-
летке толмағандар, жүкті әйелдер, жас бала-
лары бар әйелдер, жас балаларды жалғыз 
тәрбиелеп отырған ерлер, елу сегіз жастан 
асқан әйелдер, алпыс үш жастан асқан және 
өлімге әкеп соғумен байланысты емес, адам 
денсаулығына ауыр зиян келтірмеген бірін-
ші рет ауыр қылмыс жасаған ерлер. Мұндай 
босату, егер олар жәбірленушімен, арыз бе-
рушімен, оның ішінде медиация тәртібімен 
татуласса және келтірілген зиянды өтесе 
мүмкін болады. Қылмыстық жауаптылықтан 
босату кезінде кәмелетке толмаған адамға 
тәрбиелік ықпал етудің мәжбүрлеу шарала-
ры қолданылады, ол медиациялық келісімге 
де енгізілуі мүмкін.

Қазақстан Республикасының жаңа Қыл-
мыстық процестік кодексінің қабылда-
нуымен5 қылмыстық процесте жаңа тұлға 
– медиатор, қылмыстық процеске қатысушы 
басқа тұлға ретінде пайда болды. Бұл қыл-
мыстық процестің прогрессивті аспектісі 
деп есептейміз. Медиация тәртібі қылмы-
стық процестің негізгі қағидаты – тараптар-
дың бәсекеге қабілеттілігі мен теңдігінен 
де көрініс табады. Күдікті, айыпталушы, 
сотталушы өз кінәсін мойындамауы мүм-
кін немесе кінәсін мойындай тұра, жәбір-

4   О судебной практике по применению статьи 68 Уголовного кодекса Республики Казахстан: Нормативное Поста-
новление Верховного Суда Республики Казахстан от 21 июня 2001 года N 4 // URL: (дата обращения 20.08.2023 года)
5   Уголовно-процессуальный кодекс Республики Казахстан: Кодекс Республики Казахстан от 4 июля 2014 года 
№ 231-V ЗРК // URL: https://adilet.zan.kz/rus/docs/K1400000231, (дата обращения 21.08.2023 года)

ленушімен татуласа алады, бұл жерде про-
цессуалдық келісім, медиация тәртібімен 
татуласуға қол жеткізу туралы келісім 
арқылы жүзеге асыруға болады...

Қылмыстық процестің орбитасы-
на түскен адамның күдікті, айыпталушы  
немесе жәбірленуші болып табылатынына 
қарамастан, оның негізгі құқықтары мен 
міндеттерінің қатарына медиация тәртібімен 
қол жеткізуге болатын татуласу құқығы да 
енгізілген. Заң шығарушы жәбірленушіге, 
азаматтық талапкерге және жауапкерге де 
осындай құқықтарды қамтамасыз етті. Сон-
дай-ақ қылмыстық процесте өз өкілеттіктері 
шегінде медиация жүргізген медиаторлар-
дың құқықтары да қорғалады. Бұл Қазақстан 
Республикасы Қылмыстық процестік ко-
дексінің [2] 78-бабында көрсетілген, онда 
медиатордан өз қызметіне байланысты бел-
гілі болған мән-жайлар бойынша куә ретін-
де жауап алуға болмайды деп көрсетілген. 
Қылмыстық процесте медиатордың қылмыс- 
тық процеске қатыса алатын басқа тұлға си-
яқты қылмыстық процестегі құқықтары мен 
міндеттеріне ерекше назар аударылады.

Медиация сотқа дейінгі тергеп-тексе-
ру барысында да, сотта да болуы мүмкін. 
Сондықтан қылмыстық іс бойынша медиа-
цияны жүргізуге негіз болған жағдайда, сот 
тараптарға дауды бейбіт жолмен – медиация 
тәртібімен шешу мүмкіндігін де бере алады. 
Сонымен бірге, Қазақстан Республикасы 
Бас прокуратурасының Құқықтық статисти-
ка және арнайы есепке алу жөніндегі коми-
тетінің соңғы 3 жылдағы есептерін қарап, 
медиатордың қатысуымен  дауларды (жан-
жалдарды) шешу бойынша статистикалық 
деректердің жоқтығы анықталды. Бұл ретте 
бір ғана бағанды қарастыратын статистика-
лық есеп беру – тараптардың татуласуы тура-
лы іс бойынша іс жүргізуді тоқтату (ҚР Қыл-
мыстық процестік кодексінің 36-бабының 
1-бөлігі бойынша), төмен көрсеткіштерді 
көрсетеді. Осыған сүйене отырып, тергеуші 
(анықтаушы) егер мұндай статистикалық 
деректер жоқ болса және басшылыққа істің 
қалай қысқартылғаны қызықтырмаса, сотқа 
дейінгі іс жүргізуге медиаторды тартудың 
қажеті жоқ деп санауы мүмкін. Осы уақыт-
та, соттар шағын және орташа ауырлықтағы 
қылмыстық құқық бұзушылықтарды қарау 
және шешумен айналысуда [1; с. 182-187].

Айта кету керек, заңнама апелляциялық 
сатыда да татуласу туралы келісімге келуге 
мүмкіндік береді. Заң шығарушы мұндай 
құқықты Қазақстан Республикасы Қыл-
мыстық процестік кодексінің 429-бабында 
қамтамасыз еткен [2]. Осылайша, өзi жа-
саған қылмыстық құқық бұзушылық сал-
дарынан қылмыстық процестiң орбитасына 
түскен адам, сотқа дейiнгi және сот iс жүр-
гiзудiң кез келген сатысында делдал – медиа- 
тордың көмегiмен жәбiрленушiмен татуласа 
алады деген қорытынды жасауға болады. 

Сол сияқты медиация рәсімін қолданудың 
мұндай құқығы Қазақстан Республикасы 
Қылмыстық кодексінің 68-бабында көздел-
ген6, өлімге әкеп соғумен байланысты емес, 
қылмыстық құқық бұзушылық немесе ауыр-
лығы орташа немесе ауыр емес қылмыс жа-
саған адамдарға қатысты орын алады. Дауды 
немесе жанжалды реттеу туралы келісімге 
келгеннен кейін кінәлі адам қылмыстық жа-
уаптылықтан босатылуға жатады. Бұл жерде 
бұл мәселе сұрақ тудырмайды және Шығыс 
Қазақстан облысының соттарымен қолда-
нылады.

Барлығына мәлім, қылмыстан зардап шек-
кендердің бұзылған құқықтарын қалпына 
келтіру, әлеуметтік әділеттілік пен келтіріл-
ген зиянды өтеу азаматтардың конституци-
ялық құқықтары мен бостандықтарын сот 
арқылы қорғау мақсаттарының бірі болып 
табылады [3]. Мысалы, сотта шартты түрде 
мерзімінен бұрын босату немесе бас бостан-
дығынан айыру түріндегі жазаны жазаның 
неғұрлым жеңіл түрімен ауыстыру мәселе-
сін қараған кезде осы мақсатты жүзеге асы-
ру қызығушылық тудырады. Көп жағдайда 
даудың мәні жәбірленушінің сотталғанның 
мерзімінен бұрын босату туралы өтінішімен 
келіспеуінде, себебі сотталушыға талап қою 
арызы өтелмеген, моральдық жағы және т.б.

Нәтижелер мен пікірталас
2018 жылы Шығыс Қазақстан облысы-

ның соттары Қазақстан Республикасында 
бірінші рет үкімді орындауға байланысты 
мәселелер бойынша медиация механизмін 
қолданды, немесе сотталғандардың шартты 
түрде мерзімінен бұрын босату немесе бас 
бостандығынан айыру түріндегі жазаны жа-

6   Сборник Нормативных постановлений Верховного Суда Республики Казахстан c 2012-2021 годы // URL: https://sud.gov.
kz/rus/kategoriya/normativnye-postanovleniya-po-godam (дата обращения 15.08.2023 года)
7   О судебной практике условно-досрочного освобождения от отбывания наказания, замены неотбытой части наказа-
ния более мягким видом наказания и сокращения срока назначенного наказания: Нормативное постановление Верховного 
суда Республики Казахстан от 2 октября 2015 года № 6 // URL: https://adilet.zan.kz/rus/docs/P150000006S (дата обраще-
ния 10.08.2023 года)
8  О медиации: Закон Республики Казахстан от 28 января 2011 года № 401-IV // URL: https://adilet.zan.kz/rus/docs/
Z1100000401, 18.08.2023 года

заның неғұрлым жеңіл түрімен ауыстыру ту-
ралы өтініштерін қарау кезінде.

Заңда сотталушының заңда көзделген жаза 
мерзімінің бір бөлігін іс жүзінде өтеуі шартты 
түрде мерзімінен бұрын босатуға немесе жа-
заның өтелмеген бөлігін жазаның неғұрлым 
жеңіл түрімен ауыстыруға сөзсіз негіз бола 
алмайды деп көрсетілген. Бұл мәселені шешу 
кезінде соттар жеке көзқарасты қамтамасыз 
етіп, сотталған адамның мінез-құлқындағы 
оң өзгерістерді бағалауы керек7. Бұл мәселені 
шешуде медиация механизмін қолдану сот-
талған адамның да, жәбірленуші тараптың да 
конституциялық құқықтарын қорғаудың бір 
жолы болып табылады8. Көбінесе жәбірле-
нушінің келіспеушілігі, әсіресе өмірге және 
денсаулыққа қарсы қылмыс жасаған кезде, 
моральдық жағымен де байланысты, оны 
сотталушы жәбірленушіден кешірім сұрай 
алады, қолдан келген көмекті көрсетуге мін-
деттенеді, және ол жұмысқа орналасқан кез-
де мүліктік шағымды төлеуге міндеттенеді. 
Өйткені, түзеу мекемелеріндегі сотталғандар 
іс жүзінде жұмысқа орналаспайды, не аз бол-
са да табыс табатыны жасырын емес. Талап 
арызды өтеу, жәбірленуші тарапты толған-
дыратын өзге де мәселелерді шешу мерзім-
дерін белгілей отырып, медиация келісімін 
жасасу кезінде сотталған адам мерзімінен 
бұрын босатылуы немесе бас бостандығынан 
айыру түріндегі жаза неғұрлым жеңіл түріне 
ауыстырылуы мүмкін. Мәселен, медиация 
келісімін жасасқанда және талап арызды 
болашақта өтеу шартымен жазаны бас бос- 
тандығын шектеумен ауыстыру кезінде, ме-
диатор мен сот шешімде шарттар орындал-
маған жағдайда медиация келісімі бойынша 
пробация қызметі, жәбірленушінің өтініші 
бойынша бас бостандығын шектеуді бас бос- 
тандығынан айырумен ауыстыру және сот-
талғанды өзі шыққан түзеу мекемесіне жібе-
ру ұсынымымен сотқа жүгінуге міндетті. Бұл 
шарт, біздің ойымызша, сотталушы медиация 
келісімінің шарттарынан жалтарса, колони-
яға қайта оралу «қауіпі» бойынша талап қою-
ды реттеу үшін барлық шараларды қолдануға 
мүмкіндік беретін негізгі тетіктердің бірі бо-
лып табылады. Авторлардың пікірінше, егер 
талап қою арызымен қоса өтелмеген мате-
риалдық немесе моральдық зиян болса, сот-

талушының өтініші жазаны бас бостандығын 
шектеумен ауыстыру туралы ғана берілуі 
мүмкін. Өйткені айыппұл салынса, онда 
уәкілетті органның сотталушының талап 
қою арызын төлеуі үшін ықпал ету мүмкін-
дігі болмайды. Бұл жерде сот пен медиатор 
сотталған адамның жағдайын ғана ескеріп 
қоймай, жәбірленушінің құқығын қорғауды 
да ұмытпауы керек. Медиациялық келісімнің 
талаптары жәбірленушінің құқықтарына 
нұқсан келтіре алмайды, оның қылмыспен 
келтірілген зиянды өтеу құқығын шектей ал-
майды.

Жазаны орындау кезінде материалдар-
ды қарау арқылы медиация рәсімін қолда-
ну  - жәбірленуші мен сотталған арасындағы 
жанжалды азайтудың, сот төрелігін қалпына 
келтіру қағидатын іске асырудың, сондай-ақ 
түрмедегілер санын азайтудың тиімді тетік-
терінің бірі болып табылады, сондай-ақ нәти-
жесінде түрме контингентін ұстауға мемлекет 
шығындарын қысқарту мәселесін шешеді9.

Бүгінгі күні мәселені шешуде медиа-
ция келісімін жасасуға, әдетте, сот үкімі 
бойынша талап қою арызының болуы се-
беп болып табылады. Ал бұл жағдайларда 
медиатордың жұмысы осы жанжалды ше-
шуге, залалды өтеу тәртібі мен әдісін, оны 
өтеу мерзімін шешуге келіп тіреледі, ал 
егер мәселенің моральдық жағы болса, та-
раптардың татуласуына көмектесу немесе, 
кем дегенде, қылмыс пен оның зардаптары-
на байланысты сұрақтарды жою. Өйткені, 
сотталушының тезірек шығуы үшін қолдан 
келгеннің бәрін жасайтыны жасырын емес. 
Алайда, бұл ретте медиатор сотталғанға ме-
диация келісімінің талаптарын орындама-
удың, медиация келісімін орындаудан жал-
тарудың салдарын түсіндіреді. Сондай-ақ, 
медиатор жәбірленуші тараппен медиация 
келісімін жасау туралы келіссөздер жүр-
гізген кезде медиация келісімін жасасқан 
жәбірленуші медиация келісімінің негізін-
де шығарылған сот актісімен «сақтанды-
рылған» екендігін де түсіндіреді. Сотталған 
медиация келісімін орындаудан жалтарса, 
жәбірленуші жазаны бас бостандығынан 
айыру жазасына ауыстыру туралы пробация 
қызметі арқылы сотқа жүгінуге құқылы. Бұл 
жерде сотталған адам да, жәбірленуші де 
медиациялық келісім жасалып, дауды неме-
се жанжалды медиатор арқылы реттегеннен 
кейін олар үшін туындайтын құқықтары мен 

9   Уголовно-исполнительный кодекс Республики Казахстан: Кодекс Республики Казахстан от 5 июля 2014 года № 234-V 
ЗРК //URL: https://adilet.zan.kz/rus/docs/K1400000234, 22.08.2023 года
10   Судебная практика судов Восточно-Казахстанской области База данных «Төрелік» за 2018-2022 годы // Официаль-
ный сайт https://vko.sud.kz/

міндеттерін білетін болады.
Мәселен, Шығыс Қазақстан облысының 

аудандық соты сотталған М.-ның бас бос- 
тандығынан айыру түріндегі жазаны жа-
заның неғұрлым жеңіл түрімен, яғни бас 
бостандығын шектеумен ауыстыру туралы 
өтінішін қарады10. 

Сот, үкім бойынша өндіріп алынған өтел-
меген талап қою арызының бар екендігін 
ескере отырып, оның арызын қанағаттанды-
рудан бас тартты. Аталған материалды апел-
ляциялық сатыдағы сотта қарау кезінде сот-
талушы мен жәбірленуші дауды шешу үшін 
олардың арасында медиациялық келісім жа-
сасу туралы өтініш білдірді. Келісім шартта-
рына сәйкес, сотталған адам босатылып, жұ-
мысқа орналасқаннан кейін бір айдан кейін 
сот үкімі бойынша талап арызды жәбірле-
нуші тараппен келісілген мөлшерде төлеуге 
міндеттенді, ал жәбірленуші тарап өтеудің 
бұл әдісіне қарсылық білдірмеді. Сот алқа-
сы тараптардың уәждерімен келісіп, жа-
салған медиациялық келісімді ескере оты-
рып, бірінші сатыдағы сот шешімінің күшін 
жойып, сотталған М.-ның арызын қанағат-
тандырған жаңа шешім қабылдады. Бұл ме-
диациялық келісімнің негізгі шарттарының 
бірі ай сайынғы төлемді төлемеген немесе 
оны төлеуден жалтарған жағдайда жәбірле-
нуші пробация қызметі арқылы сотқа осы 
шешімнің күшін жою және сотталған адам-
ды бас бостандығынан айыру орындарына 
қайтару туралы өтінішпен жүгінуге құқылы 
болатыны болып табылады.

Басқа мысал, бірақ керісінше. Шарт-
ты түрде мерзімінен бұрын босату туралы 
материалды қарау кезінде сотталғанмен 
Қазақстан Республикасы Қылмыстық ко-
дексінің 190-бабының 3-бөлігінің 1-тар-
мағында көзделген алаяқтық қылмыстық  
іс бойынша бірнеше жәбірленушілермен жа-
салған медиациялық келісім ұсынылды. Осы 
медиациялық келісімнің шарттарына сәй-
кес, сотталушы тараптардың әрқайсысына 
ай сайын 50 000 теңгеден төлеуге, сонымен 
қатар тұрақсыздық айыбын (!) төлеуге мін-
деттенді, сонымен қатар шарттардың бірі 
орындалмаған жағдайда, жәбірленушілерге 
моральдық зиянды өтеу төлеуге міндеттен-
ді, ал жәбірленушілер тиісті соманы өндіру 
туралы талаппен сотқа жүгінуге құқылы бо-
латыны ескерілген.

Бірінші сатыдағы сот, сондай-ақ апел-

ляциялық сатыдағы сот бұл келісімге сыни 
көзқараспен қарап, оны жәбірленушілердің 
құқықтарын бұзу деп таныды, өйткені іс 
бойынша 10 жәбірленуші болса, ай сайын 
сотталушы 50 000 теңге төлесе, табысы 
кемінде 500 000 теңге болуы керек. Оның 
мұндай жалақысы жоқ. Оның үстіне заңмен 
келтірілген залалды өндіру туралы сотқа 
қайта жүгінуге жол берілмейді. Тағы бір 
ескеретін жайт – мүліктік талаптар бойын-
ша моральдық шығын өндірілмейді. Осы-
лайша, соттар сотталушының шартты түрде 
мерзімінен бұрын босату туралы өтінішін 
қанағаттандырудан бас тартып, жәбірле-
нушілердің құқықтарын бұзуға жол бермеді.

Қорытынды және ұсыныстар
Жалпы, медиация рәсімін қылмыстық, 

қылмыстық процестік және қылмыстық-атқа-
ру заңдарына енгізу мемлекеттің қоғамдағы 
жанжалдарды азайтуға бағытталған прогрес-
сивті қадамы болып табылады.

Қылмыстық процесте медиация инсти-
тутының оң әлеуетін толық пайдалану мақ-
сатында кейбір заңнамалық актілерге то-
лықтырулар енгізуді ұсынамыз:

1.	 Қазақстан Республикасы Қылмы-
стық-процестік кодексінің 58, 60, 63-бапта-
рына тергеушінің, анықтаушының күдікті-
ге (айыпталушыға) жәбірленуші тараппен 
медиация келісімін жасасу құқығын түсін-
діру міндеті туралы өзгерістер енгізу қажет, 

сондай-ақ прокурордың қадағалау органы 
ретіндегі міндеттеріне сәйкес, осы сұрақтар-
ды бақылау туралы. Жасыратыны жоқ, та-
раптардың сотқа дейінгі тергеп-тексеру 
сатысында татуласуы мүмкін болса да, қыл-
мыстық қудалауды тоқтатуға болатын істер 
сотқа жіберіледі, содан кейін ғана бұл істер 
сотта тоқтатылады.

2.	 Қазақстан Республикасының Қылмы-
стық-атқару кодексіне, медиаторды келесі 
сұрақтарды шешуге байланысты кірістіруге, 
атап айтқанда, жазаны одан әрі өтеуге, кел-
тірілген зиянды өтеуге байланысты мәселе-
лерді шешуге, себебі ол сұрақ анықталмаса, 
сот Қазақстан Республикасы Қылмыстық 
кодексінің 72, 73-баптарына сәйкес сот-
талғандардың өтінішхатын қанағаттанды-
руға құқығы жоқ. Сондықтан, медиация 
келісімін жасасу Қазақстан Республикасы-
ның Қылмыстық-атқару кодексінде мүлдем 
көзделмегендіктен, дауларды баламалы ше-
шудің бір түрі ретіндегі тетігін осы аталған 
кодекске қажет ететін баптарына еңгізсе.

Біздің ойымызша, жоғарыда аталған ко-
декстерде сотқа дейінгі тергеп-тексеру орга-
ны мен түзеу мекемесінің жәбірленушімен 
татуласу мүмкіндігін қамтамасыз ету жөнін-
дегі шаралары, міндеттері, медиацияны 
қақтығысты шешу механизмі ретінде  қыл-
мыстық процеске енгізу үрдісінде қажетті 
жағдай жасайды.

